
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
একাদশ পরিচ্ছেদ
চিরং তিষ্ঠন্তু স্বাহ-বলিয়া ব্ৰাহ্মণ বসিয়া পড়িল । মায়ার মনে হইতে লাগিল, তাহার স্বামী সন্মুখে দাড়াইয়া আছেন ;-তিনি জীবিত । মায়ার ইচ্ছা,-তাহার স্বানী কথা কন। সে ব্ৰাহ্মণকে কথা কহাইবার জন্য জিদ করিতে লাগিল । ব্ৰাহ্মণ মঙ্করীর দিকে চাহিল । মস্কারী ইসার করিয়া দিলেন। ব্ৰাহ্মণ আবার উঠিয়া দাড়াইল ; প্ৰতিমার মুখে হাত দিয়া মন্ত্র পড়িতে লাগিল। বাদ্যধ্বনি আরম্ভ হইল। ধূপ-ধূনার ধোঁয়ায় ও গন্ধে ঘর পুরিয়া গেল। অনেকক্ষণ ধরিয়া মন্ত্র পড়া হইল। প্ৰতিমার ঠোট দুটি তখন খুলিয়া গেল । বোধ হইল যেন, কথা কহিবার চেষ্টা করিতেছে। ব্ৰাহ্মণ বলিতে লাগিল, “এই মায়া তোমার স্ত্রী, এ পতি বই আর জানে না। তোমার পুজায়, তোমার স্মরণে জীবন ধরিয়া আছে । ইহাকে কিছু উপদেশ দাও, যাহাতে ও জীবনের অবশিষ্ট অংশ সুখে থাকিতে পারে।” ঠোঁট আরও নড়িতে লাগিল,- শেষে স্পষ্ট শুনা গেল, “মায়া, পোষ্য-পুত্রে ভাল হবে।” ঠোঁট দুটি বুজিয়া গেল । ধাইরা বলিল, ঠিক যেন জীবনের স্বর, তবে যেন একটু নাকি সুরে কথা কহিল । মায়া ত মূচ্ছিত,-সংজ্ঞাহীন। অনেকক্ষণ নিস্তব্ধ হইয়া বসিয়া রহিল। তাহার পর বলিল, “স্বামীর কথা মাথায় করিয়া লইলাম।” সে অনেকক্ষণ একদৃষ্টি স্বামীর মুখের দিকে চাহিয়া রহিল, তাহার পর সাষ্টাঙ্গে প্ৰণাম করিয়া আবার বলিল, “তোমার আজ্ঞা আমার শিরোধাৰ্য্য।” মায়া এমন স্থিরভাবে এই কথাগুলি বলিল, বোধ হইল যেন, তাহার বুকের একটা পাথর বসান ছিল, সেটা সরিয়া গেল ; যেন তাহার মাথায় একটা প্ৰকাণ্ড বোঝা ছিল, সেটা নামিয়া গেল । সে অনেকক্ষণ বসিয়া কি ভাবিতে লাগিল, তাহার পর সকলে চলিয়া গেলে মঙ্করীকে ডাকিয়া বলিল, “আপনি আমার জন্য অনেক কষ্ট করিয়াছেন, DBB BDD BDDB BDD DBD SS g DtD BBSigB BDD
SN)










[image: ]

[image: ]

'https://bn.wikisource.org/w/index.php?title=পাতা:বেণের_মেয়ে_-_হরপ্রসাদ_শাস্ত্রী.pdf/১২৩&oldid=872456' থেকে আনীত


					বিষয়শ্রেণী: 	মুদ্রণ সংশোধন করা হয়নি




				

			
			
		

		
			

		 এই পাতা শেষ সম্পাদিত হয়েছে ০৮:২৫টার সময়, ৯ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

